Ա Մ Փ Ո Փ Ա Թ Ե Ր Թ
««ԱՎԱՆ» ՀՈԳԵԿԱՆ ԱՌՈՂՋՈՒԹՅԱՆ ԿԵՆՏՐՈՆ», ««ՅՈԼՅԱՆ» ԱՐՅՈՒՆԱԲԱՆՈՒԹՅԱՆ ԵՎ ՈՒՌՈՒՑՔԱԲԱՆՈՒԹՅԱՆ ԿԵՆՏՐՈՆ ԵՎ  ««ՍԵՎԱՆ» ՀՈԳԵԿԱՆ ԱՌՈՂՋՈՒԹՅԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Ուսումնասիրելով Ձեր 02.10.2023թ. N ԱԱ/06.1/21654-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» օրենքում փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով նախատեսվում է ՀՀ 2023թ. պետական բյուջեի 1126. ծրագրի «31003. Առողջապահական կազմակերպությունների կառուցում, վերակառուցում» միջոցառման գծով նախատեսված գումարներից կատարել 1,058.2 մլն դրամի վերաբաշխում: Վերաբաշխվող գումարները նախատեսվում է ուղղել հետևյալ ուղղություններով.
- 340.0 մլն դրամը՝ ՀԲ-ի կողմից ֆինանսավորվող «Հիվանդությունների կանխարգելման և վերահսկման ծրագրի լրացուցիչ ֆինանսավորում» թիվ 9202-ԱՄ վարկային ծրագրի շրջանակներում իրականացվող շինարարական աշխատանքների փաստացի ծավալների ավելացման, շինանյութերի շուկայում գրանցված գնաճի արդյունքում պայմանագրերի արժեքի փոփոխության, ինչպես նաև ԱՄՆ դոլարի նկատմամբ դրամի արժևորման հետևանքով Մարտունու բժշկական կենտրոնի և Վայոց ձորի նոր մարզային հիվանդանոցի կառուցման պայմանագրային պարտավորությունների մարմանը,
- 370.0 մլն դրամը՝ «Պրոֆեսոր Ռ.Օ. Յոլյանի անվան արյունաբանական կենտրոն» (240.0 մլն դրամ), «Ավան» հոգեկան առողջության կենտրոն» (99.9 մլն դրամ) և «Սևան» հոգեկան առողջության կենտրոն» (30.7 մլն դրամ) ՓԲԸ-ների կանոնադրական կապիտալի ավելացմանը՝ ենթակառուցվածքների բարելավմամբ պայմանավորված,
- 347.5 մլն դրամը՝ առողջապահական համակարգի պետական առևտրային և ոչ առևտրային մի քանի կազմակերպություններին ֆինանսական աջակցության տրամադրմանը, մասնավորապես. 
178.9 մլն դրամ՝ «Դատաբժշկական գիտագործնական կենտրոն» ՊՈԱԿ-ի և «Կախվածությունների ազգային կենտրոն ՓԲԸ-ի լաբորատոր հնարավորությունների ձևավորման համար հատուկ լաբորատոր սարքավորումների ձեռքբերման նպատակով,











· 90.0 մլն դրամ՝ «Քրեակատարողական բժշկության կենտրոն» ՊՈԱԿ-ի շենքային պայմանների բարեկարգման աշխատանքների համար,






· 18.5 մլն դրամ՝ «Դատաբժշկական գիտագործնական կենտրոն» ՊՈԱԿ-ի Սևան և Բերդ քաղաքներում դատաբժշկական փորձաքննությունների բաժինների համար նոր մասնաշենքերի նախագծանախահաշվային փաստաթղթերի մշակման համար,

· 13.5 մլն դրամ՝ «Թոքաբանության ազգային կենտրոն ՊՈԱԿ-ին դրամաշնորհային ծրագրի շրջանակներում հատկացված տոմոգրաֆի գործարկման և համապատասխան սենյակների կահավորման համար,





· 13.7 մլն դրամ՝ մինչ Ինֆեկցիոն կլինիկայի ամբողջական վերակառուցումը՝ մասնագիտացված ծառայությունները մեկ այլ վայրում մատուցելու նպատակով վարձակալված տարածքի գումարը վճարելու համար,
· 32.9 մլն դրամ՝ նոր կառուցվող Վայոց ձորի մարզային հիվանդանոցի ընթացիկ ծախսերի (աշխատավարձ, էլ. էներգիա, գազամատակարարում, կադաստրային ծառայություններ և այլն) փոխհատուցման նպատակով` մինչև կազմակերպության կողմից բժշկական օգնության և սպասարկման ծառայությունների մատուցումը և սեփական եկամուտների ձևավորումը:
Նկատի ունենալով, որ Նախագծով ներկայացված «Պրոֆեսոր Ռ.Օ. Յոլյանի անվան արյունաբանական կենտրոն», «Ավան» հոգեկան առողջության կենտրոն» և «Սևան» հոգեկան առողջության կենտրոն» ՓԲԸ-ների, ինչպես նաև «Քրեակատարողական բժշկության կենտրոն» ՊՈԱԿ-ի շինարարական աշխատանքների և «Թոքաբանության ազգային կենտրոն ՊՈԱԿ-ի վերազինման գծով առաջարկվող ծախսերն իրականացվելու են առաջացած տնտեսումների հաշվին և դրանք ներառված չեն ՀՀ կառավարության 2021-2026թթ. գործունեության միջոցառումների ծրագրով նախատեսված շուրջ 50 բժշկական կազմակերպությունների արդիականացման ցանկում, ուստի հաշվի առնելով առկա իրավիճակը՝ Լեռնային Ղարաբաղի բռնի տեղահանվածների գծով հրատապ և անհետաձգելի  խնդիրների կարգավորման, ինչպես նաև մինչև տարեվերջ ՀՀ կառավարության պահուստային ֆոնդից պաշտպանության, կենսաթոշակների և այլ ուղղություններով զգալի ծախսերի իրականացման անհրաժեշտությունը՝ անհրաժեշտ է առաջնորդվելով ՀՀ վարչապետի 09.10.2023թ. № 02/16.4/34545-2023 հանձնարարականով և տնտեսված գումարներն ուղղել ՀՀ կառավարության պահուստային ֆոնդ: 
Բացի այդ, «Քրեակատարողական բժշկության կենտրոն» ՊՈԱԿ-ի վերանորոգման, ինչպես նաև «Դատաբժշկական գիտագործնական կենտրոն» ՊՈԱԿ-ի Սևան և Բերդ քաղաքներում դատաբժշկական փորձաքննությունների բաժինների համար նոր մասնաշենքերի նախագծանախահաշվային փաստաթղթերի մշակման աշխատանքները չեն կարող իրականացվել տվյալ կազմակերպությունների կողմից, քանի որ ՀՀ կառավարության 04.05.2017թ. N 526-Ն որոշման 19-րդ հոդվածի 2-րդ կետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի կողմից, իսկ շինարարական աշխատանքների գնումները՝ պետական կառավարման այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը:
Միաժամանակ, Նախագծին կից հիմնավորման մեջ նշվում է, որ «Ավան» հոգեկան առողջության կենտրոն» ՓԲԸ-ն կառուցման 1971թ. օրվանից առ այսօր վերանորոգման չի ենթարկվել և բացակայում են նվազագույն պայմանները՝ պացիենտների բուժօգնության կազմակերպման համար։ Մինչդեռ, ՀՀ կառավարության 22.11.2022թ. N 1470-Ն որոշմամբ «Ավան» հոգեկան առողջության կենտրոն» ՓԲԸ-ի կանոնադրական կապիտալն ավելացվել է 95.0 մլն դրամով՝ շինարարական աշխատանքների իրականացմամբ պայմանավորված: Հետևաբար, խնդրում ենք ենք ներկայացնել պարզաբանումներ, թե նշված գումարի շրջանակներում ինչ ծավալի աշխատանքներ են իրականացվել և որքանով է ներկայումս ներկայացված ֆինանսական պահանջի անհրաժեշտությունը հիմնավորված:
Ելնելով վերոգրյալից հայտնում ենք, որ ՀՀ կառավարության 2021-2026թթ. գործունեության միջոցառումների ծրագրով նախատեսված 50 օբյեկտների ցանկում ընդգրկված 
- «Դատաբժշկական գիտագործնական կենտրոն» ՊՈԱԿ-ի Սևան և Բերդ քաղաքներում դատաբժշկական փորձաքննությունների բաժինների համար նոր մասնաշենքերի նախագծանախահաշվային փաստաթղթերի մշակման աշխատանքների,
- Ինֆեկցիոն կլինիկայի մասնագիտացված ծառայությունները մեկ այլ վայրում մատուցելու նպատակով վարձակալված տարածքի գումարը վճարելու,
- ինչպես նաև Մարտունու բժշկական կենտրոնի և Վայոց ձորի նոր մարզային հիվանդանոցի կառուցման պայմանագրային պարտավորությունների մարման գծով առաջարկվող վերաբաշխմանը սկզբունքորեն դեմ չենք և առաջարկում ենք ըստ այդմ լրամշակել ներկայացված Նախագիծը՝ դրան կցելով նշված ծախսերը հիմնավորող համապատասխան գնահատականները: 
	



































ՉԻ ԸՆԴՈՒՆՎԵԼ:
· Հաշվի առնելով այն, որ «Դատաբժշկական գիտագործնական կենտրոն» ՊՈԱԿ-ը պետական ոչ առևտրային կազմակերպություն է և իր գործառույթների պատշաճ կատարման համար անհրաժեշտ սարքավորումներ ձեռք բերելու համար չունի հավելյալ միջոցներ, ուստի անհրաժեշտ  է հատկացնել միջոցներ սարքավորումների ձեռքբերման համար: «Կախվածությունների ազգային կենտրոն ՓԲԸ-ի ֆինանսական վիճակը հաշվի առնելով` սարքավորման համար անհրաժեշտ տնտեսված միջոցներ առկա չեն, անհրաժեշտ է հատկացնել միջոցներ Ընկերության գործունեության բնականոն ընթացքը ապահովելու համար: Նշված սարքավորումները անհրաժեշտ են Ընկերությունների բնականոն աշխատանքները կազմակերպելու համար:
· Հաշվի առնելով Առողջապահության նախարարության որդեգրած քաղաքականությունը` բժշկական ծառայությունների մատուցման պատշաճ իրականացման ապահովումը, անհրաժեշտ է որպեսզի  «Քրեակատարողական բժշկության կենտրոն» ՊՈԱԿ-ի բժշկական ստորաբաժանումները լինեն բարեկարգ և համապատասխանեն բժշկական ծառայությունների մատուցման նվազագույն պայմաններին: Վերջինովս էլ պայմանավորված նախատեսվում է հատկացնել միջոցներ բժշկական ստորաբաժանումների վերանորոգման համար:



· Հաշվի առնելով այն, որ Գլոբալ հիմնադրամի միջոցներով ձեռք է բերվել և Ընկերությանը տրամադրվել Համակարգչային տոմոգրաֆ, սակայն առկա չեն համապատասխան շենքային պայմանները, ուստի անհրաժեշտ է հատկացնել միջոցներ Համակարգչային տոմոգրաֆի սենյակի վերանորոգման համար: Ընկերության ֆինանսական միջոցներ չեն բավարարում նշված ծախսն իրականացնել Ընկերության միջոցների հաշվին: 
· Գումարը հատկացվում է ընկերության ժամանակավոր այլ շենքում տեղակայվելու համար վարձավճարի փոխհատուցման համար:
· Հաշվի առնելով այն, որ Վայոց ձորի մարզային հիվանդանոցը նոր ստեղծվող բժշկական հաստատություն է և ներկայումս գործունեություն չի իրականացնում ուստի անհրաժեշտ է նախնական հատկացնել միջոցներ ընկերության գործունեության մեկնարկման համար:
ԸՆԴՈՒՆՎԵԼ Է ՄԱՍՆԱԿԻ:
· ««Յոլյան» արյունաբանության և ուռուցքաբանության կենտրոն» ՓԲԸ-ին նախկինում հատկացվել է 80,0 մլն դրամ Արյան բանկի կառուցման աշխատանքների համար, որում նշվել է որ հետագայում հավելյալ գումարի հատկացման անհրաժեշտություն է լինելու աշխատանքները պատշաճ իրականացնելու համար: 
       Նախագիծը լրամշակվել է և Ընկերության կանոնադրական կապիտալն ավելացվելու է 40,0 մլն դրամի չափով, մնացած մասը կնախատեսվի  2024 թվականի ընթացքում:
· «Սևան» հոգեկան առողջության կենտրոն» ՓԲԸ-ի գումարը հատկացվում է ջրամատակարարման և ջրահեռացման համակարգերի վերանորոգման համար: Կենտրոնում նշված համակարգերի բացակայությունը խոչընդոտ է հանդիսանում բժշկական ծառայությունների պատշաճ իրականացման համար:
[bookmark: _GoBack]ՉԻ ԸՆԴՈՒՆՎԵԼ: ՀՀ կառավարության 04.05.2017թ. N 526-Ն որոշման 19-րդ հոդվածի 2-րդ կետը վերաբերվում է Հայաստանի Հանրապետության պետական բյուջեի միջոցների հաշվին իրականացվող շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներին: 










ՉԻ ԸՆԴՈՒՆՎԵԼ: Հաշվի առնելով Առողջապահության նախարարության որդեգրած քաղաքականությունը` բժշկական ծառայությունների մատուցման պատշաճ ապահովման կատարում, նախատեսվում է իրականացնել «Ավան» հոգեկան առողջության կենտրոն» ՓԲԸ-ի վերանորոգումը, որը  կրում է շարունակական բնույթ: Նախորդ տարվա հատկացված միջոցները ուղղվել են մասնաշենքերի կառուցմանը` նևրոզների բաժանմունքի նոր բաժանմունքի վերակառուցմանը, իսկ այս նախագծով հատկացվող գումարները ուղղվելու են բաժանմունքների վերանորոգման  իրականացմանը:

	3. ՀՀ արդարադատության նախարարություն
	23.10.2023թ.
№ 27.1/45501-2023

	1. ««Ավան» հոգեկան առողջության կենտրոն», ««Յոլյան» արյունաբանության և ուռուցքաբանության կենտրոն և ««Սևան» հոգեկան առողջության կենտրոն» փակ բաժնետիրական ընկերությունների կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի (այսուհետ՝ Նախագիծ) նախաբանում «Հայաստանի Հանրապետության բյուջետային համակարգի մասին» բառերից հետո անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
 2. Համաձայն «Բաժնետիրական ընկերությունների մասին» օրենքի 31-րդ հոդվածի 2-րդ մասի՝ արժեթղթերի միևնույն դասին, իսկ դրանց բացակայության դեպքում միևնույն տեսակին են դասվում միանման տարբերակիչ բնորոշ առանձնահատկություններ (անվանական արժեք, հավաստող իրավունքներ, արտոնություններ և սահմանափակումներ) ունեցող արժեթղթերը:
Նույն Օրենքի 32-րդ հոդվածի 4-րդ մասի համաձայն՝ բաժնետոմսն անբաժանելի է (ամբողջական բաժնետոմս), բացառությամբ կոտորակային բաժնետոմսեր առաջանալու՝ օրենքով նախատեսված դեպքերի:
Համաձայն «ԱՎԱՆ» ՀՈԳԵԿԱՆ ԱՌՈՂՋՈՒԹՅԱՆ ԿԵՆՏՐՈՆ» ՓԲ ընկերության (այսուհետ՝ Ընկերություն) 18․04․2023 թվականին գրանցված նոր խմբագրությամբ կանոնադրության՝ Ընկերության մեկ բաժնետոմսի անվանական արժեքը կազմում է 4,039․0964444763684 ՀՀ դրամ։ Համաձայն ՀՀ կառավարության որոշման նախագծի՝ Ընկերության կանոնադրական կապիտալն ավելանում է 99,912,700  (իննսունինը միլիոն ինը հարյուր տասներկու հազար յոթ հարյուր) ՀՀ դրամով։ Ընկերության կանոնադրական կապիտալը նշված գումարի չափով ավելացնելու պարագայում առաջանում են կոտորակային բաժնետոմսեր, ինչը հակասում է «Բաժնետիրական ընկերությունների մասին» օրենքի 32-րդ հոդվածի 4-րդ մասին։
Նույն խնդիրն առկա է՝ ՀՀ կառավարության որոշման նախագծով ներկայացված մյուս երկու ընկերություններում։ 
  Ելնելով վերոգրյալից՝ առաջարկում ենք ՀՀ կառավարության որոշման նախագծով ներկայացված ընկերությունների կանոնադրական կապիտալներն ավելացնել այնքան գումարով, որպեսզի չառաջանան կոտորակային բաժնետոմսեր։

	










   ԸՆԴՈՒՆՎԵԼ Է:
  Կատարվել է փոփոխությունը:









ԸՆԴՈՒՆՎԵԼ Է: Կատարվել են համապատասխան ճշգրտումներ:

	2. ՀՀ քաղաքաշինության կոմիտե
	05.10.2023թ.
№ 01/16.1/12904-2023

	         Հայտնում եմ, որ ««Ավան» հոգեկան առողջության կենտրոն», ««Յոլյան» արյունաբանության և ուռուցքաբանության կենտրոն և  ««Սևան» հոգեկան առողջության կենտրոն» փակ բաժնետիրական ընկերությունների կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։

	 Ընդունվել է ի գիտություն: 


Առողջապահության նախարարություն
